
MILLIY MEROS VA MUSIQIY
MADANIYATNING YOSH AVLOD
TARBIYASIDAGI O‘RNI

Zuhriddin Azizov
Igtisodiyot va pedagogika universiteti o‘qgituvchisi

Annotatsiya: O‘zbek xalqgi ming yillik boy tarixga ega. Bu tarix tarkibiga salmoqli musiqgiy meros ham kiradi. Ulug‘ ajdod-
larimiz bola tarbiyasida musiqaning roli hagida o'z asarlarida fikr bildirganlar. Bugungi kun pedagogikasida ham musiga-
ning yosh avlod tarbiyasidagi ahamiyati alohida ta’kidlanmoqda. Magolada ushbu jihatlar e’tiborga olingan.

Farobiy, musiga, musiqa tinglash, musiqga psixologiyasi, ma’naviy tarbiya, qobiliyat, musiqiy obraz,
mashg‘ulotlar, bayram ertaliklari.
Abstract: The Uzbek people possess a rich history spanning thousands of years, which includes a significant musical
heritage. Great ancestors addressed the role of music in child upbringing in their scholarly works. In modern pedagogy,
the importance of music in the moral and spiritual development of the younger generation is also emphasized. This article
examines and analyzes these aspects.

Farabi, music, music listening, psychology of music, moral education, abilities, musical image, lessons,
festive events.
AHHOTauus: Y30ekckun Hapond obnagaeTr MHOroTbiCAYEneTHe GoraToli UCTOpPUER, B COCTaB KOTOPOW BXOAUT WU 3Ha-
ynTENLHOE My3blKanbHOEe Hacregve. Benukue npegku B CBOMX Tpygax HEOOHOKPATHO obpalyanvcb K ponv My3blki B
BOCNUTaHUN pebéHka. B coBpeMeHHON neparorvike Takke NogyYEPKMBaAETCA BaXKHOE 3HAYEHME MY3blk/ B JyXOBHO-HpPaB-
CTBEHHOM BOCMMTaHUK NoApacTatoLLEero nokoneHus. B ctatbe AaHHble acnekTbl pacCMaTpyBaOTCA Y aHanM3npyrTCs.

®apabu, My3bika, cryLlaHue My3blku, NCUXOMOrUSt My3blKW, JyXOBHOE BOCMMUTAHUE, CMOCOBHOCTY,
My3blKanbHbIi 06pas, 3aHATUS, MPA3AHNYHBIE YTPEHHWKM.

Markaziy Osiyo gqadimdan yuksak madaniyat o‘chog'i, ilm-fan rivoj topgan zamin sifatida ma’lum va
mashhur bo'lib kelgan. Bu zamindan yetishib chiggan buyuk olimlar jahon tamadduniga ulkan hissa qo‘shib
kelishgan. Xalgimizning musiga boyliklari ham ulkan va ko‘p girrali, sermazmun hamda rang-barangdir. O‘lmas
mumtoz musiqiy xazinamiz, xalq ijodi va magomlar xalgimiz orasida professional va havaskor sozandalar ijro-
larida doimo yangrab kelgan. Ohangdor kuylarimiz kishiga quvonch baxsh etadi, shu bilan birga og'‘ir damlarni
yengil giladi. U insonning oliyjanob fazilatlari va his-tuyg‘ularini ifodalab beruvchi kuchga ega. Ana shunday
kuylarni talqin etishda o‘zbek xalqgining ma’naviy va milliy boyligi hisoblangan tanbur, dutor, qonun, ud, nay,
rubob, chang, gijjak, doira kabi milliy cholg‘ulari mavjud. Ushbu cholg‘ular har ganday qalbni o‘ziga rom etishga
qodir.

Shargning buyuk mutafakkiri Farobiy o‘zining “Musiqa haqida katta kitob” asarida musigani uch turga
ajratadi. Uning fikricha, musiganing birinchi turi insonga huzur-halovat baxsh etadi, ikkinchi turi ehtiroslarni
qo‘zg‘aydi va jo‘shqinlantiradi, uchinchi turi esa o‘yga toldiradi, fikrlashga va tafakkur gilishga majbur etadi.
Farobiy musiganing rivojlanish bosgichlarini, uning inson ruhiga ta’sir qilishi va ma’naviy ozuga berishi, shu
orqali insonni yaxshi ishlarga ruhlantirishi, xursandchilik va gayg‘uda unga hamdam bo‘la olishini hamda
musiganing ezgu ishlarni amalga oshirishga chorlay olishi to‘g‘risida o'z fikrlarini bayon etgan.

Yana bir buyuk olim, dunyo tibbiyotining asoschisi Abu Ali ibn Sino “Tib qonunlari” asarida musiganing ruhiy
ta’sir kuchiga baho berib, go‘dak tarbiyasidagi ahamiyatini quyidagicha ta’riflaydi: “Go‘dakning vujudi chinigishi
uchun ikki narsa zarur: biri uni asta gimirlatib tebratish, ikkinchisi onaning qo‘shigi (allasi). Birinchisi bolaning
tanasiga, ikkinchisi ruhiga tegishlidir”.

Musiganing inson hayotida tutgan o‘rni shu bilan ahamiyatliki, u davolovchi, anigrog'i, jism va ruhni muolaja
gilish usullaridan biri bo‘lishi bilan birga, ma’naviy tarbiyaning ham muhim vositalaridan biridir.

Musigani tinglay bilish ham, undan zavglana olish ham san’at hisoblanadi. Insonlarda musiqa tinglash
madaniyati yoshlikdan shakllanadi. Bugungi kunda asosiy axborot manbalari sifatida televizor va mobil tele-
fonlar xizmat qiladi. Ana shu vositalar orqali bolalar musiqa tinglash ko‘nikmalariga ega bo‘lib boradilar. Avvalo
shuni ta’kidlash lozimki, kishining kuylash imkoniyatlariga nisbatan tinglash imkoniyati kengroq bo‘ladi. Musiqa
tinglash orgali bolalarning badiiy idroki rivojlanadi.

Musigashunos olimlar bolalarni musiqiy tarbiyalashda musiqga tinglash faoliyatiga alohida e’tibor qarat-
mogqdalar. Zero har bir insonda musiga madaniyatini shakllantirish va rivojlantirishda musiqa tinglash ko‘nik-
masi muhim o‘rin egallaydi.

Professional musigachi, mutaxassis musiqa psixologiyasidagi ko‘p jihatlarni yetarli darajada o‘zlashtirib
olishi kerak, chunki musiqgiy tovushlar, obrazlar, tafakkur va hissiyotlar dunyosi kishi ruhini ko‘taradi, uni borlig
bilan birlashtiradi, gohida tasavvur va xayollarning tushuntirib bo‘lmas imkoniyatlarini ochadi, dunyoning
cheksiz kengliklariga olib ketadi, haqgigat va idealga yaqinlashtiradi, hayotimizni ma’noli, mazmunli, ma’naviy
boy hamda go‘zal giladi. Ha, musiqa ruhiy ta’sir imkoniyatiga ega bo'lib, undan ta’lim-tarbiya maqsadlarida
foydalanish va bu borada uning ahamiyatini yanada kengaytirish zarurligini hayotning o‘zi taqozo etmoqda.
Musiqa tarbiyasi jarayoni inson musiga madaniyatining umumiy va shaxsiy asoslarini shakllantirishga, musiga
o‘qitish jarayoni esa muayyan musiqiy bilimlar, malaka va ko‘nikmalarni egallashga yo‘naltirilgan.

Musiqiy rivojlanish jarayoni har bir alohida insonning musiqga madaniyati va musiqgiy qobiliyatlari, shu-
ningdek, ruhiy-fiziologik imkoniyatlarining umumiy o‘sib borishi bilan bog‘liq. Qobiliyatlar esa tashqgi dunyo
bilan o‘zaro alogalar jarayonida shakllanadigan, kishining rivojlanishida ichki shart-sharoit sifatida namoyon
bo‘ladigan xususiyatlardir.

Odamni boshga tirik mavjudotlardan ajratib turuvchi gobiliyatlar uning tabiatini tashkil etadi, biroq odam
tabiatining o‘zi tarixiy mahsulotdir, deb ta’kidlagan edi S. L. Rubinshteyn. Odam tabiati uning mehnat faoliyati
natijasida tarixiy rivojlanish jarayonida shakllanadi va o‘zgarib boradi. Intellektual qobiliyatlar odam tabiatini
o‘zgartira borish jarayonida uni anglash va tushunish bilan shakllansa, badiiy, musiqiy va shu kabi gobiliyatlar
esa san’atning boshqa turli ko‘rinishlarini rivojlantirish bilan birga yuzaga kelgan.

ljodiy rivojlanish bu pedagogik-psixologik jarayonda shaxsning barcha individual xususiyatlarini hisobga
olgan holda tashkil gilingan bo'lib, uning magsadi bolani mustaqil tovush yechimlarini izlash, kuzatish va kashfi-
yotlarga yo‘naltirishdan iborat. Shaxsning musiqiy rivojlanishi, tarbiyasi va shakllanishi musiqiy pedagogikaning
umumiy asoslari bo‘limidagi bosh mavzulardan hisoblanadi.Insonning musigiy rivojlanishi uning musiqiy gobili-
yatlari va musiga madaniyatining bir butun tizim sifatida tashkil topishi hamda shakllanishi jarayoni sifatida
namoyon bo‘ladi. Musiqiy rivojlanish bu shaxs musiga madaniyatining jismoniy, aqgliy va ma’naviy rivojlan-
ishidagi tug'ma va o‘zlashtirilgan, miqdoriy va sifat o‘zgarishlarining har tomonlama takomillashuvidir. Inson
0'zining musiqiy rivojlanishida qator yosh bosgqichlaridan o‘tadi.

Insonning yoshiga xos umumiy xususiyatlarini o‘rganish bilan psixologiya fanining maxsus sohasi — yosh
psixologiyasi shug‘ullanadi. Chaqaloglik va go‘daklik yoshida, hayotining birinchi yilida musiqiy rivojlanish
ko‘proq ona aytadigan alla qo‘shiglari hamda bolani o‘rab turgan musigiy muhit bilan bog'‘liq bo‘ladi. Hayo-
tining ikkinchi va uchinchi yillarida bola yura boshlaganda u kattalar ortidan ayrim musigiy va qo‘shiq jumlala-
rini takrorlay oladi. Bu yoshda ritmik eshitish qobiliyati faol rivojlana boshlaydi va bolaga musigani alohida
ritmik hamda raqgs harakatlari orqali ifodalash imkonini beradi. Uch yoshda bola o‘zining “men”ini anglab yeta
boshlaganda, uning istaklari va “men o‘zim” kabi talablari ifodalangan keskin vaziyatlarda ota-onalar bolani
musigaga oshno qilish imkoniyatlari haqgida o‘ylay boshlaydilar. Bolani uy sharoitida musiga maktabiga joylash-
tirishga tayyorlash musiqa ofqituvchisi bilan o‘tkaziladigan xususiy mashg‘ulotlar hamda maktabgacha ta’lim
muassasalaridagi musiga mashg‘ulotlari orqali amalga oshiriladi.

Mavjud pedagogik vazifalar saglangan holda O‘zbekistonga xos milliy gadriyatlar, an’analar, xalq ijodi va
musiga merosini bolalarning idrok etish gobiliyati darajasida bosqichma-bosqich tadbiq etish nazarda tutiladi.
Ertalabki badan tarbiya, turli shakldagi mashg‘ulotlar, mehnat, sayr, nafosat soatlari, o‘yin-kulgi hamda bayram-

larga oid asarlarni aniq rejalashtirib, 0‘z o‘rnida va me’yorida qo‘llash “milliy tafakkur” muammosining yechimiga
erishishda muhim omil bo‘ladi. Avvalo, musiqa repertuarlari bolajonlarda jonajon Vatanga muhabbat, mehnat-
sevarlik, tabiatni e’zozlash, do'stlik, hamjihatlik, rahm-shafqat kabi xislatlarni musiqaviy obrazlar orgali idrok
etishga qaratilgan bo'lishi lozim. Bunda respublika miqyosidagi ijodkor tarbiyachilarning ilg‘or tajribalari nati-
jasi va yangicha ishlash metodikasiga asoslangan musiqiy repertuarlar bolalarning yoshiga mos holda, ya'ni
bilim va malakalar darajasi, musiqgaga munosabati, qgizigishi, qobiliyati, sog‘lig‘i, kayfiyati, bog‘chadagi muhit va
boshga omillarni hisobga olgan holda musiqiy faoliyat turlariga muvofiq shakllantiriladi.

Musigashunos olimlar bolalarni musiqiy tarbiyalashda musiga tinglash faoliyatiga alohida e’tibor qarat-
mogqdalar, pedagogika fanida esa qo‘shiq aytish faoliyatining tarbiyaviy ahamiyati alohida ta’kidlanadi. Milliy
ruhni o‘zida aks ettirgan xalq qo‘shiglari va laparlar bolalarning olamni badiiy his va idrok etishlariga, zavglan-
ishlariga yordam beradi. Musiqa obrazlariga muvofiq turli harakat va ragslarni ifodalash, o‘yin jarayonida turli
obrazlarni tasvirlash muhim ahamiyatga ega, chunki harakat musiqiy gobiliyatni shakllantirish va jismoniy rivoj-
lantirishda juda muhimdir. Harakat orgali asarning badiiy mazmuni va kayfiyati aks ettiriladi, kuy, ritm, tembr,
registr, temp va dinamika tuslarini his etgan holda qo'l, oyoq va gavda qomatlarini musigaga mos ravishda
harakatlantirish musiqgiy estetik va jismoniy tarbiya o‘rtasida uzviy bog‘liglikni ta’minlaydi.

Bolalar cholg‘u asboblarida, aynigsa, o‘zbek milliy cholg‘u asboblarida ijro etilgan rang-barang ohanglar
orqali sozlarning jarangdor ovozi bilan tanishadilar va ularda ajablanish, zavglanish hamda quvonish kabi
ijobiy ruhiy holatlar vujudga keladi. Dastur mazmunida cholg‘u sozlari bilan tanishtirish bilan birga, yoshiga
mos bo‘lgan urma cholg‘u asboblari va musiqiy o'yinchoglar yordamida oddiy ijrochilik usullarini bajara olishga
o‘rgatish vazifalari belgilanadi, shu orqgali bolalarning musiqiy ijodkorligining dastlabki kurtaklari namoyon bo‘la
boshlaydi.

Igtidorli bolalar oddiy qo‘shiglar, o‘'rgangan rags va harakat turlarini mustaqil ijodlariga mujassamlanti-
radilar, turli obrazlarni yangicha talqin etadilar, davra o‘yinlarida ta’sirchan xususiyatlarni o‘ylab topadilar, ijodiy
yutuglaridan zavglanadilar va mamnun bo‘ladilar. Musiqa faoliyatidagi bunday mustaqillik odimlari bolalarni
yoshlikdanoqg san’atning sehrli olamida zavglanishga, go‘zal ohanglardan lazzatlanishga, musigani mehr bilan
sevib, o'z imkoniyatlarini namoyon etishga chorlaydi. ljodiy yondashuv asosida to‘g‘ri tashkil etilgan bayramlar
va bayram shaklidagi tadbirlar, jumladan o‘yin-kulgilar, konsertlar, sayllar, askiya, kulgi damlari, nafosat soatlari,
turli teatr tomoshalari, gizigarli o'yinlar va sport musobagalari bolalarni kichik yoshdan boshlab ko‘ngilochar
o'yinlar va bayram ertaliklarining mohiyatini anglab yetishga, ma’naviy ozuga olishga hamda tasavvurni boyi-
tishga xizmat qiladi.

Xulosa o‘rnida aytadigan bo‘lsak, o‘zbek musigashunosligi boy tarixga ega bo'lib, bugungi kunda, aynigsa,
maktabgacha ta’lim tizimida musigiy madaniyatni yuksaltirishga qaratilgan e’tibor orgali ana shu boy tarix va
an’analar ruhida yosh avlod tarbiyalanmoqda. Bu esa kelgusida shaxs kamoloti hamda Uchinchi Renessans
poydevorini mustahkamlashda muhim ahamiyat kasb etadi.

